ÚTSKRIFT ÚR FUNDAGERÐABÓK

SKIPULAGS OG UMHVERFISRÁÐS 

HÚNAÞINGS VESTRA

135. fundur Skipulags- og umhverfisráðs Húnaþings vestra haldinn í Félagsheimilinu Hvammstanga, miðvikudaginn 7. nóvember 2007 kl. 12:30.

1. Viðræður við fulltrúa Vegagerðarinnar. 

A) Hvammstangabraut / Norðurbraut endurbætur.
Mættir til viðræðna við ráðið þeir Auðunn Hálfdánarson og Þorvaldur Böðvarsson frá Vegagerðinni og Atli Gunnar Arnórson frá Stoð verkfræðistofu. Auk þess situr fundinn Skúli Þórðarson Sveitarstjóri
Atli kynnti fyrir ráðinu teikningar af endurbótum á Hvammstangabraut og Norðurbraut. Fór yfir hvað skildi malbikað og hvar ætti að skipta um lagnir. Fór yfir hugmyndir að byggingu eyju og uppsetningu á bæjarhliði sem fyrirhugað  er að setja við innkomu á Hvammstanga að sunnanverðu. Umræður sköpuðust um hugmyndirnar og rætt um núverandi hraðahindranir, staðsetningu þeirra og aðrar mögulegar hraðatakmarkandi aðgerðir.
Í framhaldi að ofangreindu og með tilliti til aukins umferðaröryggis á Hvammstangabraut og Norðurbraut leggur ráðið til að hraðahindranir verði fjarlægðar og settar verði eyjar í staðinn. Óskað er eftir tillögum Vegagerðarinnar að staðsetningum eyja á eftirtöldum stöðum: Á Hvammstangabraut frá Veigastíg að Lækjargötu, á Norðurbraut frá Spítalastíg að Hvammavegi með sérstöku tilliti til mikils umferðarþunga á gatnamótum Norðurbrautar og Hlíðarvegar.
Ráðið leggur áherslu á að gatnalýsing verði framlengd suður fyrir Bæjarhliðið og akbrautarmerki og gátskildir á hliðeyju verði upplýst. 

Gangbrautarmerkingar verði á eftirtöldum stöðum: Hvammstangabraut norðan Veigastígar og á Veigastíg vestan Hvammstangabrautar. Á gatnamótum Brekkugötu og Hvammstangabrautar og gatnamótum Lækjargötu og Hvammstangabrautar á alla fjóra vegu. Á gatnamótum Hvammstangabrautar, Klapparstígs, Norðurbrautar og Fífusunds (Skólavegar) á alla fjóra vegu. Á Spítalastíg vestan Norðurbrautar og á Norðurbraut norðan Spítalastígs. Einnig verði gangbrautarmerking norðan Hlíðarvegs og á Hlíðarvegi austan Norðurbrautar.
B) Miðfjarðarvegur (704) nýbygging.
Auðunn kynnti útfærslu að gatnamótum Þjóðvegar 1 og Miðfjarðarvegar (704). 

Vegna umferðaröryggis óskar ráðið eftir að breikkun norðan við gatnamótin verði lengd til austurs og mjög æskilegt sé að klifurrein verði sett upp brekkuna að sunnanverðu. 

Skúli vék af fundi kl. 13:55. Atli, Auðunn og Þorvaldur viku af fundi kl. 14:05

